
2010eko jaiotzen hazkundea atzerriko amei zor 
zaie, % 70ean 

 
Amatasun-adina, batez beste, 33,4 urtekoa izan zen espainiar 
nazionalitatea zutenen kasuan, eta 29,1ekoa atzerritarrena 
 
 
Euskal AEn jaiotako haur kopurua: 21.159 haur jaio ziren 2010. urtean Euskal AEn, 
aurreko urtean baino % 1,1 gehiago, Eustatek landutako datuen arabera. Atzerriko 
amen artean hazkundea % 5ekoa izan zen, eta espainiarren artean, ordea, % 0,4koa 
baino ez. 
 
1976tik aurrera jaiotzek beheranzko joera nabarmena izan zuten; joera hori, dena den, 
moteldu egin zen 80ko hamarkadaren amaieran, eta 1994an gertatu zen mailarik 
apalena. Jaiotzen gorakada txikia hasi zen une horretan, baina gorabeherekin: 1998an 
eta 2009an beherakadak gertatu ziren berriro ere. 

1. grafikoa: Bizirik jaioak (kop.) 1975-2010

Iturria: EUSTAT. Euskal AEko jaiotzen estatistika
 

 
Lurraldeen arteko banaketa kontuan hartuta, Arabak izan du hazkunderik handiena: 
3.346 jaiotza, % 3,8ko hazkundea. Hazkundea txikiagoa izan da  Bizkaian (% 0,6) eta 
Gipuzkoan  
 
(% 0,7): 10.598 eta 7.215 jaioberri, hurrenez hurren. 
 

Orrialdea 1(3) 
 



 
 
 
 JAIOTZEN ESTATISTIKA (JAIE)-2010 

  

EUSKAL  ESTATISTIKA  ERAKUNDEA 
INSTITUTO VASCO DE ESTADÍSTICA 

Jaiotzak mila biztanleko 9,6 izan ziren, 1960ko hamarkadako milako 20 haietatik oso 
urruti. Kopururik altuenak Araban eta Gipuzkoan gertatu dira, % 10,4 eta % 10,3. 
Bizkaian jaiotzen tasa % 9,1 izan da. 
 
2010eko jaiotzetan, ama izandako emakumeen % 79k hogeita hamar urte 
edo gehiago zituen.  
 
Ama izandakoen talderik ugariena 30 eta 34 urte bitarteko emakumeena da, jaiotza 
guztien % 42,5arekin. Handituz jarraitzen du 35 urtetik gorako amen taldeak (% 36,3). 
25-29 urteen artekoenak behera egin du (% 15,1), 20-24 urteen artekoenak bezala (% 
4,9). Bizirik jaiotakoen ama nerabeak 268 izan ziren, % 1,3. 

2. grafikoa: bizirik jaioak, amaren adinaren arabera (kop.). 1996-2010

Iturria: EUSTAT. Euskal AEko jaiotzen estatistika  
 
2010ean amen % 16k atzerriko nazionalitatea zuen 
 
Amen % 16 atzerritarrak izan ziren, eta guztira 3.356 haur ekarri zituzten. Jatorriagatik, 
hauexek izan ziren mabarmenenak: 543 ama, Marokokoak; 327, Errumaniakoak; 289, 
Kolonbiakoak; 273, Boliviakoak; 167, Ekuadorkoak; 166, Brasilgoak; 155, Aljeriakoak; 
129, Txinakoak; 122, Paraguaikoak. 
 
Emakume atzerritarrak urte gutxiagoekin amatzen dira Euskal AEn, espainiar 
naziotasuna dutenak baino: % 54 30 urte baino gutxiagorekin amatzen dira; 
espainiarren artean, ordea,  %15 besterik ez da portzentajea. 
 
Amen batez besteko adina 32,7 urtekoa izan zen. Espainiarren artean 33,4 urteraino 
heldu zen batez bestekoa; atzerritarren artean, % 29,1 izan zen. 
 
Ama lehenerdien batez besteko adina 31,7 urtekoa izan zen. 

15 urteotan ezkontzatik kanpoko jaiotzak hirukoiztu egin dira 15 urteotan ezkontzatik kanpoko jaiotzak hirukoiztu egin dira 
  
2010ean ezkontzatik kanpoko jaiotzak 6.934 izan ziren, 2009. urtearen aldean % 6,2 
gehiago. Jaiotza horiek guztizkoaren % 32,8 dira. Arabak eta Gipuzkoak Euskal AEkoa 
baino ehuneko txikiagoa izan zuten, % 32,7 eta % 32,1, hurrenez hurren; Bizkaiak, 
berriz, balio erlatibo altuagoa izan zuen (% 33,2). 1996. urteko ehunekoa (% 10,5) eta 
oraingoa alderatuz gero, ezkontzaz kanpo jaiotakoak hirukoiztu egin dira azken 15 
urteotan. 

Jaiotzen hurrenkerari jarraiki, 2010ean lehen jaiotzak % 55,4 izan ziren, eta bigarrenak 
% 36,5. Hirugarren eta ondorengo jaiotzak % 8,1 izan ziren. 
Jaiotzen hurrenkerari jarraiki, 2010ean lehen jaiotzak % 55,4 izan ziren, eta bigarrenak 
% 36,5. Hirugarren eta ondorengo jaiotzak % 8,1 izan ziren. 
  
Erditzeak 20.720 izan ziren. Horietatik 20.212 bakunak izan ziren, 490 bikoitzak eta 18 
hirukoitzak. 

hirukoitzak. 
  
Sexuaren araberako banaketan, 2010ean bizirik jaiotakoen artean100 neskatoko 105 
mutiko jaio ziren. Mutikoen batez besteko pisua 3.316 gramo izan zen, eta  neskatoena 
3.196. 

Euskal AE Araba/Álava Bizkaia Gipuzkoa

Guztira 21.159 3.346 10.598 7.215

Sexua
   Gizonezkoak 10.814 1.740 5.407 3.667
   Emakumezkoak 10.345 1.606 5.191 3.548

Jaiotza-hurrenkera
   Lehenengoa 11.722 1.793 6.052 3.877
   Bigarrena 7.721 1.219 3.739 2.763
   Hirugarrena edo gehiago 1.716 334 807 575

Amaren adinaren arabera
   <= 19 urte 268 53 147 68
   20 - 24 urte 1.032 198 536 298
   25 - 29 urte 3.192 538 1.538 1.116
   30 - 34 urte 8.985 1.331 4.394 3.260
   35 - 39 urte 6.429 1.019 3.308 2.102
   >= 40 urte 1.253 207 675 371

Amaren egoera zibilaren arabera
Ezkondua 14.225 2.251 7.075 4.899
Ezkongabea 6.934 1.095 3.523 2.316

Amaren nazionalitatea
   Espainiarra 17.803 2.572 8.995 6.236
   Atzerritarra 3.356 774 1.603 979

Iturria: EUSTAT. Euskal AEko jaiotzen estatistika

1.taula: Bizirik jaioak, ama bizi den lurralde historikoaren arabera. 2010

